
Ngoenzsinghgiz, gou caeuq daxmeh baeduzsuhgvanj yawjsaw.Ndaw duzsuhgvanj miz song aen gyaqsaw. Goucam daxheiz cingq guhhong haenx:“Daxheiz, mwngzndei! Gou siengj rox gwnz song aen gyaqsaw neixgungh miz geijlai bonj saw, mwngz lwnh gou ndaejlwi?”Daxheiz riu dwk naeuz:“Dahniq, daxheiz daeujgaujgauj mwngz. Saw gwnz gyaqsaw baihswix dwgsaw gwnz gyaqsaw baihgvaz 3 boix noix 16 bonj,song aen gyaqsaw gungh miz 200 bonj saw. Mwngznaengz suenq ok song aen gyaqsaw gak miz geijlaibonj saw lwi?”Gou saenqsim cibcuk naeuz:“Gou naengz suenq

ok!”Cij yaep ndeu, gou couh suenq ndaej okdaeujlo. Gou sien veh ok aen dozsienq ndeu:

Gaengawq daxheiz gangj haenx, danghnaeuzgou youq gyaqsaw baihswix caiq cuengq hwnj 16bonj saw, yienghneix saw gwnz gyaqsaw baihswixcouh cingqngamj dwg saw gwnz gyaqsaw baihgvaz 3boix, yienghneix, cungjsoq gij saw couh bienqbaenz200 + 16=216 (bonj). Aeu 216 bonj saw bingzfaenbaenz 4 faenh, ndawde faenh he couhdwg sawgwnz gyaqsaw baihgvaz. Ndigah, saw gwnz gyaqsawbaihgvaz dwg 216 ÷ 4=54 (bonj), saw gwnz gyaqsawbaihswix dwg 200-54=146 (bonj).Daxheiz riu dwk haenh gou:“Mwngz caencoengmingz).” (Yangz Lu)
Ranz gou miz aen suen iq he, goucaeuq daxmeh aeu aen suen iq cingjleixndei, ndaem le haujlai byaek, hoengmbouj ndaem makyungz gou gyaez gwnhaenx. Yienghneix, gou heuh daxmehcawx miuz makyungz daeuj bouj ndaem.Hainduj ndaem miuz makyungz lo,gou ciuq daxmeh gangj haenx, sien dawznamh gvak soiq, dawz gij rin gij rum ndawnamh vut bae, sawj namh bienq ndaejyouh soeng youh unq; gaendwk youqndaw namh gyaux di bwnh roengzbae,hoeng mbouj ndaej gyaux lai, danghnaeuzgyaux bwnh lai, gomiuz couh deng ndatdai. Daxmeh naeuz, ndaem gomiuz seiz,mbouj ndaej ndaem daiq laeg, namhhoemq gvaq gwnz rag couh ndaej lo,vanzlij dawz namh hoemq sang di,yienghneix ndaej sawj vwnhdu namhdaezsang vaiq di, baujcingq gomiuzhaemqvaiq maj ok rag moq daeuj. Gouciuq daxmeh gangj haenx, gig vaiq couhdawz miuz makyungz ndaem sat lo,yienzhaeuh rwed di raemx.Yawj baenz coij baenz coij miuzmakyungz heuoiq haenx, gou lumjbaenzyawjraen baenz aen baenz aen makyungzlumj daengloengz nei venj dwk, gou ngahdwk myaiz cungj rih okdaeuj lo.

(Cwngh Ginjcanh)

Bet nyied cibhaj ngoenz haenx, gwn caeuz le,gou caeuq daxboh、daxmeh、dahcej、daegnuengxhwnj gwnz dingjlaeuz bae ngonzyawj ronghndwen.Ronghndwen caengz okdaeuj, ndaundeiq cix yieddaeuj yied lai, mbouj dingz dwk doiq dou yaepda.Dahcej naeuz:“Ronghndwen caengz okdaeuj, raeuzsien guhcaemz ba.” Daegnuengx naeuz:“Raeuzdaeuj beijbeij bouxlawz geq ndaej ndaundeiq lai.”Geq couh geq , dou sam cejnuengx caj daxmeh hemq
“it ngeih sam”couh doengzseiz ngiengx gyaeuj yawjgwnz mbwn bae geq. Hoeng mbouj geq ndaej geijlaiaen dou couh dava, geq mbouj roengzbae lo. Daxbohriu naeuz:“Lwg huk ha, ndaundeiq baenzneix lai,youh yubyab mbouj dingz, sou baenzlawz geq ndaejne? Sou daeuj beijbeij bouxlawz rom ndaejswzyij lai, ndei mbouj ndei?”“Ndei!” Doudoengzsing han naeuz. Daxboh hainduj ok daez lo,dou cungj gaenrwz dingq.

“Cingj gangj ok gij swz byaujsi lai haenx.”Daxboh naeuz .

“Haujlai haujlai.”Daegnuengx ceng naeuz.
“Baenz cien baenz fanh.”Gou ciepdwk naeuz.
“Geq mbouj ndaej liux. ”Dahcej naeuz.Daxboh ciepdwk ok daez:“Cingj gangj ok gijswz roxnaeuz gij vahgawq miuzsij ronghndwenhaenx.”
“Luenzlulu.”Gou naeuz.
“Ronghsagsag.”Daegnuengx naeuz.
“Gungjgetget.”Dahcej naeuz.
“Ronghndwen lumj aen buenznyawh ndeu.”
……Mwngz coenz gou coenz, dou doxcanj dwk gangjgij swz dou rox haenx, beij haujlai nanz hix beijmbouj ok boux lawz hingz.Seizneix, ronghndwen daj geh fwj loh aennajluenzlulu de okdaeuj lo, ronghndwen ronghsagsagciuq dwk daihdeih. Haemhneix dou mboujdan ndaejngonzyawj ronghndwen, lij ndaej gungjgu caeuq romcihsiz, caen dwg youh angq youh mizyinx ha.

（指导老师：黄黎芯）

Aen haggeiz neix, lauxsae anbaizgou caeuq fubanhcangj Banh Yilienzcaemh daiz naengh. Banh Yilienzgig coengmingz, moix baez gaujsicingzcik youq ndaw ban cungj baizyouq haj mingz baihnaj, de caeuqdoengzhag gig doxhuz. Hoeng, mboujrox vih gijmaz, gou cungj siengjmiedmied gij vifung de. Ndigah, gouyungh faenjbit youq gwnz daiz vehdiuz“sien sambet”he. Hw, gaiqgende aeu siujsim, mboujne……Baez ndeu, Banh Yilienz cingqnyinhcaen sij cozyez, gen de iet gvaq
“sien sambet”lo. Haha! Gihvei daeujlo! “Ba” gou yungh rengz moebgvaqbae. Cij dingqnyi de“aeyo”singndeu, sikhaek dawz gen suk baema,cozyez deng sik vaih lo.“Mwngz vihgijmaz moeb vunz?”De sing daemqcam gou, de ndatheiq dwk naj cungjnding lo.“Baujvei lingjduj, moeb bouxciemqfamh!” Gou gig daekeiq dwkgangj. De deng gou gangj dwk haujlainanz gangj mbouj ok vah, raemxdadoekbyoegbyoeg roengzdaeuj. Gouengq daekeiq lo. Geij boux doengzhagcaeuq gou daegbied ndei haenx, cungjguh najgveij coh gou.Roengzdangz le, miz dah doengz-

hag ndeu aeu gij saeh neix lwnhlauxsae nyi, mbouj yungh gangjgou deng bihbingz can ndeu. Gougamjdaengz miz heiq mbouj roxfat youq gizlawz. Ngoenz daihngeih,gou youq baihgwnz “sienq sambet”nyumx le raemxmaeg ndaem,caemhcaiq lij youq henz yunghfaenjbit sij hwnj “bouxlawz bungqdeng, itlwd mbouj fucwz”geij cih neix.Banh Yilienz daeuj lo, dengoenzneix daenj geu buh saekhoengzmaeq ndeu. Gou caeg angq lo,youh miz cit heiq he yawj lo.Hwnjdangz seiz lauxsae gangj gijmazgou cungj mbouj haeujsim dingq,itsim muengh gwnz buh Banh Yilienzhai duj va’ndaem ndeu. Hoeng, dengoenzneix hengzdoengh daegbied

siujsim. Gou nyapnyuk lo. “LiuSaufungh, mwngz daeuj dap aenvwndiz neix.” Mwhhaenx, lauxsaeheuh aencoh gou. Gou gipgip muengz-muengz ndwn hwnjdaeuj, mbouj siuj-sim bungq deng diuz“sienq sambet”lo. Seizneix, genbuh saekhau gouyaenq miz diuz sienqndaem ndeu. Ai!Caen dwg gag guh gag souh ha.Roengzdangz le, gou heiqfoed-foed duet geubuh ndek youq gwnzdaiz, couh buet okbae guhcaemz lo.Dauqma baez yawj, yi, geubuh gwnzdaiz baenzlawz mbouj raen ne?
“Geubuh mwngz Banh Yilienz dawzbae lo.”Miz boux doengzhag he lwnhgou nyi. Ho, siengj dauq loengh gou?Gou Liu Saufungh dwg mbouj ndeinyex bw! Gou heiqfoedfoed cung

okbae ra de. Youq henz suijlungzdouz,miz dah hagseng he cingq saeg geubuh he. Gou byaij hwnjbae baez yawj,dwg Banh Yilienz! Ndaw fwngz desaeg geu buh haenx cingq dwg buhgou. Ndaeng gou baez soemj, cienqndang buetdeuz lo……Seizneix, ndawsim gou cijmiz aensiengjfap ndeu: Sikhaek uet diuz
“sienq sambet”gwnz daiz bae, uetdiuz“sienq sambet”buqvaih cingz-ngeih doengzhag haenx bae, sik-haek……

(指导老师 廖金芳)

